
	ఉ.	
లేతగులాబిఱేఁకల వలెం జెలు వాఱును నీ కపోలముల్,

వాతెఱ జాతి కెంపనఁగ వచ్చును, సంపెంగ వాస, చంద్రులో

పాతిక నెన్నొసల్, కనులు పద్మదళంబులు, శ్రీలు కర్ణముల్

నాతి, భవన్ముఖంబు నలినంబులవైరియె యెల్ల రీతులన్.

	శా.	
పట్టాకత్తియె సుమ్ము నీదుజడ, యాపై కన్బొమల్ విండ్లె, య

ట్టింట్టుం బర్వెడి చూపులమ్ములె, యయారే! నీయొయారంబు లే

కొట్టన్ వచ్చిన యట్టిమాడ్కిగను నాకుం జూడఁ జూడంగఁ జూ

పట్టెన్ నిన్ శరణంటి నన్ గరుణఁ జేపట్టంగదే యంగనా.

	సీ.	
గిరగిర నీదు ముంగురుల సుళ్ళంబడి

            మరలలేకుండె నా మానసంబు,

బిరబిర నీదు బిత్తరపుఁ జూపుఁదూపు

            గుములు నాఁటెను నాదు గుండెయందు,

గరగర లాడు నీబిరుసు పయ్యెదవల

            లోఁ జిక్కుపడియె నా లోచనములు,

జరజర నీదు కేశంబులం దొరఁగు చీఁ

            కటి నాకు కామాంధకార మయ్యె,



	 







	గీ.	
పరపరన్ గుత్తుకను గోయు కిరుసుకత్తి

యౌచు నీదు కీల్జడ నాకు దోఁచు చుండె

చుఱచుఱన్ వెన్నెలట్లు నీ చిఱునగవును

సోఁగుచుండె నా మేనికో సుందరాంగి.

	చ.	
దిరిసెనపూవె చూవె భవదీయశరీరము, నీదు నేత్రముల్

విరిసిన కర్వపువ్వు, లరవిందము నీవదనంబు, మల్లెపూ

వరుసను బోలుఁ బల్వరుస, వాతెఱ మంకెన, పుప్వుబోఁడి,

దరిసెన మబ్బు మున్ను సుమధన్వుని బువ్వులఁ బూజ చేసినన్.



	 26












[image: ]

[image: ]

"https://te.wikisource.org/w/index.php?title=పుట:పూర్వకవుల_శృంగారప్రబంధములు.pdf/198&oldid=394293" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 21 జూన్ 2022న 10:38కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

